
aus dem corpore Lunæ erſchienen/ vnd ein groſ⸗ſe Quantitet des Mercurii vivi erſchiene nach
dem du von der Luna genommen haſt / vnd ſo du
ein guten Theil desMercurii haſt / ſo geuß jmmer
drauff einen guten theil ſiedenden Waſſers / vndruͤre es biß die gantze Materi reſolvirt werde in
eine Mʒateri gleich dem gemeinen argento vivo ,
nim die rerreſtritet weg mit kaltem Waſſer / vnd
druͤcke es durch ein Tuch/ darnach durch ein Se⸗
miſch / ſo wirſtu Wunderſehen.

Das dritte Capittel /
Multipli catio Argenti vivi

noſtri .

Im drey Theil feine Luna ,
àmalgamier ſie mit vier Theil
argenti vivi vulgi . Das Amalgamathu in ein klein Violen / das der Hals anderthalb

Spanne hoch ſey / darnach nim vnſer argentum
vivum , das wir von dem corpore Lunæ ausgeʒo⸗
gen haben / darauff lege das obgemelte amalga -
ma , lutir als dann den Violen gar wol / darnach
ſetz das Glas in den Ofen mit einem kleinen Khol⸗
fewer / als die Sonne ſcheinet im Julio / dann ein
groͤſſers Fewr wuͤrde vnſer Materia deſtruiren /
vnd wuͤrde eins vom andern fliehen/ halt alſo das
Fewr biß die Materia ſchwartz wird / als ein

Kohl/ dick als ein Bren / halt alſo den gradum
ignis big die materia inein grawe dunckel Farbe

gewandelt werde / als dann gib jhme das Fewr
des andern gradus , biß die materia begint weis
zu werden / ſo weiß als ein Schnee / als dann gib
ihme den dritten Grad des Fewrs/ dencontinuir.

iß die materia weiſſer iſt deñ ein Schnee / vnnd
werde in ein ſubtiles Pulver verwandelt / als dañ

habt jhr denn calcem vivam Philoſophorum -
vnd die Sulphuriſche mineram , welche die Phi⸗
loſophiſo hoch verborgen haben , Dieſe minera
verwandelt den gemeinen Mercurium in ein

ſchneeweiſſesPulver biß ans Ende / das mag in
ein warhafftiges Silber mit ein wenig Zuſatz
vom Corporaliſchen Silber verkert werden .

Das vierde Capittel /
Multiplicatio mineræ præ -

ditg .

Im das Glas mit der Ma⸗
yteri / thu darzu zwo Ung des ge⸗

reinigten argenti vivi vulgi , lutir dasGlas vnd ſetzes in den vorigen Ofen / gib jhm das
Jebr des erſten / andern vnd dritten gradus wie
oben / biß die Materia in ein ſchneweiſſes Pulver
gewandelt ſen/ vnd alſo kanſtu es ohne ende mul⸗
kipliciren .

Reductio mineræ prædictæ in
Lunam veram - ,

